
Xülasə: Məqalədə kimya dərslərində şagirdlərdə  ekoloji biliklərin formalaşdırılmasının 

yolları araşdırılaraq şərh edilmiş, məktəb kimya kursunda polimerlər 

mövzusunun   ətraf  mühitlə əlaqəli tədrisi məsələləri araşdırılmış, bu mövzunun 

tədrisi prosesində məktəblilərdə ekoloji biliklərin və mədəniyyətin 

formalaşdırılması  imkanları göstərilmişdir. Ekoloji biliklərin və tərbiyənin, 

mədəniyyətin formalaşdırılması yollarından biri kimi ekoloji məzmunlu 

“konfrans-dərs “ modeli  verilmişdir. Ekoloji məzmunlu “konfrans-dərslərdən“ 

istifadə şagirdlərin ümumi dünyagörüşünün artmasına, onlarda müstəqil işləmək 

bacarığının formalaşmasına, ətraf mühitin ekoloji problemləri ilə tanış olmasına, 

kimya kursunun  uyğun bölməsinin  hərtərəfli  mənimsənilməsinə və onlarda  

ekoloji anlayışların, biliklərin formalaşmasına, ekoloji mədəniyyətin  inkişafına 

gətirib çıxaracaq. 

Bəşəriyyət iyirmi birinci əsrə bir sıra qlobal dünya problemləri ilə qədəm 

qoydu. Onların arasında planetin ekoloji vəziyyəti ilk yerlərdən birini tutur. 

Müasir sivilizasiyanın inkişafı elm və yüksək texnologiyanın nailiyyətləri ilə 

yanaşı, təbii tarazlığın pozulmasına gətirib çıxarır. Bu, bütün dünya 

ictimaiyyətində təşviş və narahatlıq yaradır [1-3]. 

Ekoloji problemlərin öhdəsindən gəlmək üçün əhalinin, xüsusən də gənc 

nəslin ekoloji mədəniyyətinin formalaşdırılması da daxil olmaqla bir sıra 

mühafizə tədbirləri tələb olunur. Ümumi evimizin - Yer planetinin gələcək 

vəziyyəti əsasən görüləcək tədbirlərdən asılı olacaq. Məhz buna görə də gənc 

nəslin ekoloji mədəniyyətinin formalaşdırılması “Əhalinin ekoloji təhsili və 

maarifləndirilməsi” haqqında Azərbaycan Respublikasının qanununda  öz əksini 

tapmışdır [4]. Son illərdə ekoloji təhsil  fərdin sosiallaşmasının ən mühüm 

aspektlərindən biri hesab olunur.  

Məktəblilər üçün müasir ekoloji təhsilin əsasını aşağıdakı məqsədlər təşkil 

etməlidir: 

-təbii və sosial mühitin insan həyatı, iş və istirahət mühiti kimi vahid 

təsəvvürünün formalaşdırılması; 

-ətraf aləmi hisslər vasitəsilə dərk etmək bacarıqlarının inkişafı, ətrafdakı 

reallığın faktor və hadisələrinin təhlili zamanı yönəldilmiş maraq və səbəb-nəticə 

izahı vermək bacarığı; 

- məktəb şagirdlərinə ətraf aləmi dərk etmək üsullarının öyrədilməsi; 

-insanın ətraf  mühitə estetik-əxlaqi münasibəti, orada ümumbəşəri əxlaq 

normalarına uyğun davranmaq bacarığını tərbiyə etmək. 

Ətraf mühitə qarşı məsuliyyətli münasibətin formalaşmasına yönəlmiş 

ekoloji təhsil şagirdlərin ümumi təhsil hazırlığının əsas və məcburi tərkib hissəsi 

olmalıdır. Ekoloji təhsilin ən mühüm prinsiplərindən biri də davamlılıq və 

sistemlilik prinsipidir. Ekoloji təhsilin davamlılığı və sistemliliyi sinif və 

sinifdənkənar işləri birləşdirən kompleks yanaşma vasitəsilə həyata keçirilməlidir. 

Beləliklə, kimya dərslərində müasir ekoloji problemlərin öyrənilməsi 

imkan verir: 

- kimyaya marağı inkişaf etdirmək, şagirdlərin  idrak fəaliyyətini aktivləşdirmək; 

- qlobal ekoloji problemləri məişət və şəxsi səviyyə köçürmək bacarığını inkişaf 

etdirmək; 

- tədqiqat bacarıqlarını formalaşdırmaq; 

- fəal həyat və vətəndaş mövqeyini, vətənpərvərlik və doğma torpağa, ətraf mühitə 

məhəbbət hissini inkişaf etdirmək. 

Məktəb kimya kursunun tədrisində ekoloji biliklərin verilməsi imkanları 

olduqca genişdir [5-9]. Kimyanın tədrisinin əsas məqsədi şagirdləri  müxtəlif 

kimyəvi maddələrlə tanış etmək, onların alınma üsulları və tətbiq sahələri 

haqqında ümumi təsəvvürləri formalaşdırmaq, eyni zamanda həmin maddələrlə  

praktiki işləmək və davranmaq bacarıqlarını formalaşdırmaqdır. Bununla yanaşı, 

kimyanın tədrisi prosesində şagirdlərə ətraf mühitin kimyəvi çirklənməsi, 

çirklənmənin ətraf mühitə, bütövlükdə biosferə zərərli təsirlərinin öyrənilməsi və 

çirklənmənin azaldılması yolları öyrədilməlidir. 

Orta məktəbdə kimya fənninin tədrisi zamanı şagirdlərdə ekoloji biliklərin 

formalaşdırılması, onların təbiətə və ətraf mühitə qayğı ilə yanaşmasını təmin 

edən, eyni zamanda ekoloji məsələlərin həll edilməsində sinifdənxaric işlər 

mühüm rol oynayır və bu işlərin aşağıda qeyd olunan yolları vardır: 

• Ekoloji məzmunlu kimya dərnəklərinin təşkili (müxtəlif mövzular üzrə 

ekoloji məzmunlu  viktorinalar, oyunlar və s.) 

• Ekoloji məzmunlu kimya gecələrinin təşkili  

• Sənaye müəssisələrinə, çirklənmiş su hövzələrinə, torpaqlara və s.) 

• Konfrans- dərslərin, ümumiləşdirici dərslərin  və s. təşkili.  

Məqalədə məktəb kimya kursunda polimerlər mövzusu üzrə konfrans-dərs  

modeli verilmişdir. 

Konfrans- dərsin əsas məqsədi:  

• polimerlər, onların emalının müasir texnologiyası,  ekoloji problemlər haqqında 

şagirdlərin biliklərinin ümumiləşdirilməsi və formalaşmasını davam etdirmək; 

• polimerlərin emalı və istifadəsi ilə bağlı ətraf mühitdə yaranan ekoloji təsirləri 

müəyyən etmək; 

• xüsusi ədəbiyyatla işləmək vərdişlərini formalaşdırmaq və təkmilləşdirmək, 

təhlil etməyi, müzakirə aparmağı bacarmaq; 

Konfrans -dərsə hazırlıq  bir ay öncədən başlanılır – şagirdlərə konfrans-

dərsin mövzusu və məqsədləri, vaxtı, iş planı, materialın hazırlanması ilə bağlı 

məsləhətləşmələrin tarixləri barədə məlumat verilir, aparıcı kimi müəllim, 

məruzəçilər, məruzələrin mövzuları və s. müəyyən edilir.  

Konfrans- dərsin planına müəllimin və qabaqcadan müəyyən edilən 

şagirdlərin mövzular üzrə prezentasiyaları, ekoloji məzmunda viktorinanın 

keçirilməsi və yekun daxildir. 

Konfrans-dərsə müəllim polimerlərlə bağlı ətraf mühitdə yaranan ekloji 

problemlərlə bağlı məruzə ilə başlayır. Dünyada hər il 380 milyondan çox plastik 

istehsal olunur. Polietilen, polipropilen və polivinilxlorid istehsalı ətraf mühitə 

böyük ekoloji problemlər gətirir. Bu, müxtəlif zəhərli monomerlərin və 

katalizatorların istifadəsi, tullantı sularının və qaz emissiyalarının əmələ 

gəlməsidir [10-11]. Plastik kütlələr demək olar ki, sənayenin bütün sahələrində,  o 

cümlədən qablaşdırma istehsalında, tikintidə, tekstil, istehlak məhsulları, 

nəqliyyat, elektrik, elektronika və sənaye maşınlarında istifadə geniş istifadə 

olunur. Plastiklərin heç biri təbiətdə qısa müddət ərzində parçalanma nəticəsində 

məhv olmur. Onların yox olması üçün yüz illərlə vaxt lazımdır. Əsas narahatlıq 

odur ki, yerə düşən plastik kiçik hissəciklərə parçalanır və istehsal zamanı onlara 

əlavə olunan kimyəvi maddələr ətraf mühitə yayılır. Bu  müxtəlif kimyəvi 

maddələrdir ki, onların da əksəriyyəti zəhərli və ya kanserogendir. Həmin kimyəvi 

maddələr yeraltı sulara və ya yaxınlıqdakı digər su mənbələrinə sıza bilərki, bu da 

suyu içən canlılara ciddi zərər verə bilər.  2017-ci ilin qlobal statistikasına görə, 

bu günə qədər istehsal olunan istifadə müddəti bitmiş plastiklərin yalnız 9%-i 

təkrar emal edilib. Təkrar emal olunmayan plastiklər quruda və dənizdə yığılmağa 

davam edir və ekologiyanı təhdid edir. Dünyada istehsal olunan plastiklərin hər il 

1,5-4,5%-i okeanlara daşınır. Hər il orta hesabla yüz minlərlə  dəniz heyvanları və 

1 milyona yaxın quş plastik çirklənməsi səbəbindən məhv olur. 

Sonra bir neçə şagird qabaqcadan müəyyən edilmiş “Plastik kütlələrin 

tətbiq sahələri”, “Plastik kütlələrlə litosferin çirklənməsi”,  “Plastik kütləlkərlə 

hidrosferin çirklənməsinin fəsadları”, "Polimerlərin istehsalı ilə bağlı ekoloji 

problemlər kimi məruzələrlə çıxış edirlər. Konfrans-dərsin 2-ci mərhələsində 

kimyəvi-ekoloji məzmunda viktorina keçirilir. Viktorinada aşağıdakı məzmunda 

suallardan istifadə oluna bilər: 

1. Polimerlər nədir? 

2. Polietilen, polipropilen və polivinilxlorid necə alınır (reaksiya tənliklərini 

yazın)? 

3. Plastik kütlələrin ətraf mühitə nə kimi zərərli təsirləri var? 

4. Plastik kütlələrin hidrisferdə yaratdığı problemlər? 

5. Plastik kütlələrin litosferdə yaratdığı ekoloji problemlər? 

6. Sənaye və digər binaların atmosferində polimerlərin və onların monomerlərinin 

artması insan sağlamlığına hansı zərər verə bilər? və s. 

Beləliklə, məktəb kimya kursunda polimerlər, onların emalına aid mövzuların 

tədrisi prosesində  şagirdlərdə ekoloji bilik və bacarıqların formalaşdırılması 

imkanları araşdırılmış və onların geniş olduğu müəyyən edilmişdir. Məqalədə 

polimerlər mövzusuna  aid   ekoloji məzmunlu “konfrans- dərs“  modeli 

verilmişdir. Ekoloji məzmunlu “konfrans-dərslərdən“ istifadə şagirdlərin ümumi 

dünyagörüşünün artmasına, onlarda müstəqil işləmək bacarığının formalaşmasına, 

ətraf mühitin ekoloji problemləri ilə tanış olmasına, kimya kursunun  uyğun 

bölməsinin  hərtərəfli  mənimsənilməsinə və onlarda  ekoloji anlayışların, 

biliklərin formalaşmasına, ekoloji mədəniyyətin  inkişafına gətirib çıxaracaq. 

 Н.А. Багырзаде 

Преподавание темы «Полимеры», связанной с экологией, в школьном курсе 

химии 

 

РЕЗЮМЕ 

 

В статье были изучены и интерпретированы пути формирования экологи-

ческих знаний cреди учащихся в курсах химии, изучены вопросы преподавания 

темы полимеров, связанных с окружающей средой, в школьном химическом курсе, 

а также были исследовании  возможности формирования окружающих знаний и 

культуры среди школьников в процессе обучения этой теме. В качестве одного из 

путей формирования экологических знаний, образования и культуры дается модель 

«С уроков конференции» с экологическим содержанием. Использование «С уроков 

конференции» с экологическим содержанием повысить  к повышению общего 

мировоззрения учащихся, формированию их способности к самостоятельной рабо-

те, ознакомлению с экологическими проблемами окружающей среды, всесторон-

нему освоению соответствующего раздела курса по химии, образованию экологи-

ческое содержание  и знаний в них, а также развитию экологической культуры. 

 

Ключевые слова: экологическое образование, экологические знания, 

экологическая культура, «С уроков конференции», полимеры. 

 

 

N.A. Bagyrzade 

Teaching of the topic "Polymers" related to ecology in the school chemistry course 

 

SUMMARY 

 

In the article, the ways of forming environmental knowledge among students in 

chemistry classes were investigated and interpreted, the issues of teaching the topic of 

polymers related to the environment in the school chemistry course were investigated, 

and the possibilities of forming environmental knowledge and culture among 

schoolchildren were shown in the process of teaching this topic. The "conference-lesson" 

model with ecological content is given as one of the ways of forming ecological 

knowledge, education, and culture. The use of "conference lessons" with ecological 

content will lead to an increase in students' general worldview, the formation of their 

ability to work independently, familiarisation with the ecological problems of the 

environment, comprehensive mastery of the appropriate section of the chemistry course, 

the formation of ecological concepts and knowledge in them, and the development of 

ecological culture. 

 

Key words: ecological education, ecological knowledge, ecological culture, "conference 

lesson", polymers. 


